

ԱՄՓՈՓԱԹԵՐԹ
«ԹԱՆԿԱՐԺԵՔ ՄԵՏԱՂՆԵՐԻՑ ՊԱՏՐԱՍՏՎԱԾ ԻՐԵՐԻ ՆՄՈՒՇԱՌՄԱՆ ԵՎ ԼԱԲՈՐԱՏՈՐ ՓՈՐՁԱՔՆՆՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. Պետական եկամուտների կոմիտե 
	25.10.2022 թ.

	
	N 01/3-4/77143-2022 

	Առաջարկություններ և առարկություններ չկան:
	Ընդունվել է:

	2. Էկոնոմիկայի նախարարություն   
	28.10.2022 թ.

	
	N 01/17672-2022 

	Նախագծի 1-ին կետով հաստատված կարգի․
1. 7-րդ և 20-րդ կետերում հղում է տրված ԻՍՕ 23345:2021 միջազգային ստանդարտին, որը չի գործում Հայաստանի Հանրապետությունում։ ԻՍՕ 23345:2021 ստանդարտով սահմանված պահանջների կիրարկումն ապահովելու նպատակով անհրաժեշտ է, որ տվյալ ստանդարտը և դրա տեքստում վկայակոչված ԻՍՕ ստանդարտների նույնական ազգային ստանդարտներն ընդունվեն և գործողության մեջ դրվեն ստանդարտացման ազգային մարմնի կողմից։ Այս համատեքստում առաջարկում ենք Ձեզ դիմել նախարարությանը՝ վերոգրյալ ստանդարտների մշակումը 2023թ. ստանդարտացման պետական ծրագրում ներառելու առաջարկությամբ:
2. «ED-XRF» հապավումն անհրաժեշտ է ներկայացնել բացված և հայերենով, այնուհետև փակագծերում ավելացնել (այսուհետ՝ ED-XRF) բառերը։ 
3. 7-րդ կետն անհրաժեշտ է խմբագրել, քանի որ «Հավատարմագրման ազգային մարմին» ՊՈԱԿ-ը չի իրականացնում լաբորատոր սարքերի հավատարմագրում։ Բացի այդ համաձայն ԳՕՍՏ ԻՍՕ/ԻԷԿ 17025-2019 ստանդարտի՝ հավատարմագրված փորձարկման լաբորատորիաները փորձարկումները պետք է կատարեն տրամաչափարկված սարքերով։ Այս պահանջը ներառված է նաև ISO 23345:2021(E) ստանդարտում։ 
4. 20-րդ կետում նշված է, որ «սույն կարգով սահմանված նմուշառումն ու լաբորատոր փորձաքնություններն իրականացվում են ԳՕՍՏ Ռ 53197-2008» ստանդարտին համաձայն, որը Ռուսաստանի Դաշնության ստանդարտ է։ ԳՕՍՏ Ռ 53197-2008 ստանդարտի կիրառման ոլորտում և ամբողջ տեքստում բացակայում են նմուշառմանը և լաբորատոր «փորձաքննությանը» վերաբերող պահանջներ և դրույթներ։ Այն վերաբերում է հարգադրոշմին և  ստանդարտով սահմանված պահանջների կիրարկումը Հայաստանի Հանրապետությունում ապահովելու նպատակով անհրաժեշտ է դիմել «Ստանդարտացման և չափագիտության ազգային մարմին» ՓԲԸ-ին։
5. Նախագծի ողջ տեքստում «լաբորատոր փորձաքննություն» բառերը համապատասխան հոլովաձևերով փոխարինել «լաբորատոր փորձարկում» բառերով և համապատասխան հոլովաձևերով՝ ելնելով նշյալ հասկացության կիրառելիությունից, համապատասխանության գնահատման ոլորտը կարգավորող օրենսդրական նորմերով և ստանդարտներով սահմանված պահանջներից։ Անհրաժեշտ է նշյալ փոփոխությունը նախատեսել նաև «Թանկարժեք մետաղների մասին» ՀՀ օրենքի 4-րդ հոդվածի 2․1-ին մասում և ներկայացնել սույն նախագծի հետ միասին (ինչպես նաև օրենքից բխող ենթաօրենսդրական ակտերում)։
6. Առաջարկում ենք 19-րդ կետը շարադրել հետևյալ խմբագրությամբ․ «19․ Կապարակնքման կարգը, կապարակնիքի և ծածկագրի ձևերը հաստատում է տեսչական մարմնի ղեկավարը:»։
	
Ընդունվել է:
ԻՍՕ 23345:2021  ստանդարտով սահմանված պահանջների կիրարկումն ապահովելու և 2023թ. ստանդարտացման պետական ծրագրում ներառելու նպատակով Գրասենյակի կողմից գրություն է ներկայացվել «Ստանդարտացման և չափագիտության ազգային մարմին» ՓԲԸ:
Միաժամանակ ԻՍՕ նույնական ազգային ստանդարտի բացակայությունը հիմք չէ ՀՀ կառավարության որոշմամբ հաստատվող կարգում նմուշառման և լաբորատոր փորձաքննության համապատասխան  իրավակարգավորումներ սահմանելու համար:

Ընդունվել է: 



Ընդունվել է: 








Ընդունվել է: 
ԳՕՍՏ Ռ 53197-2008 ստանդարտով սահմանված պահանջների կիրարկումն ապահովելու նպատակով Գրասենյակի կողմից գրություն է ներկայացվել «Ստանդարտացման և չափագիտության ազգային մարմին» ՓԲԸ: 







Չի ընդունվել: 
Նախագծի մշակման համար հիմք է հանդիսացել «Թանկարժեք  մետաղների մասին» օրենքի 4-րդ հոդվածի 2.1-րդ մասով սահմանված իրավակարգավորումը և սույն օրենքում կիրառվող հասկացությունները:  







Ընդունվել է: 

	3. Ֆինանսների նախարարություն  
	28.10.2022 թ.

	
	N 01/4-2/18844-2022 

	ՀՀ ֆինանսների նախարարությունը հայտնում է, որ իր իրավասությունների շրջանակներում դիտողություններ և առաջարկություններ չունի:
	Ընդունվել է:

	4. Շուկայի վերահսկողության տեսչական մարմին
	03.11.2022 թ.

	
	N 01/01.2/1414-2022 

	1. Կարգի նախագծի 6-րդ կետում «հինգ» թիվը փոխարինել «երեք» թվով,

2. Կարգի նախագծի 8-րդ կետում «ստուգման վայրում» բառերից հետո լրացնել «կամ շուկայի վերահսկողության տեսչական մարմնի փորձարկման լաբորատորիայում» բառերով,
3. Կարգի նախագծի Ձև N 1-ից հանել  «նմուշը ստացված է ըստ ․․․» բառերով սկսվող և «մատակարար ․․․» բառերովը սկսվող տողը,

4. Կարգի նախագծի Ձև N 1-ում «Արտադրող» բառը փոխարինել «Իրացնող» բառով, իսկ «Իրացնող» բառը փոխարինել «Հարգորոշող» բառով:

	Ընդունվել է: 

Ընդունվել է: 



Ընդունվել է: 

Ընդունվել է: 


	5. Արդարադատության նախարարություն 
	21.11.2022 թ.

	
	N01/27.1/51525-2022  

	1. Նախագծի 1-ին կետով հաստատված հավելվածի (այսուհետ՝ հավելված) 14-րդ կետում «ED-XRF» օտարալեզու հապավումն անհրաժեշտ է նշել հայերեն տառադարձությամբ: Հիշյալ դիտողությունը բխում է «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջներից:

2. Հավելվածի 17-րդ կետում անհրաժեշտ է հստակեցնել, թե ինչից հետո է մեկ աշխատանքային օրվա ընթացքում արձանագրությունը տրամադրվում տնտեսավարող սուբյեկտին: Այդ առումով կարծում ենք, որ արձանագրությունը Տեսչական մարմնի ծառայողի կողմից ստորագրվելուց հետո կարող է տրամադրվել տնտեսավարող սուբյեկտին:

3. Նախագծին կից ամփոփաթերթում նշված է, որ ԻՍՕ 23345:2021  ստանդարտով սահմանված պահանջների կիրարկումն ապահովելու և 2023 թվականի ստանդարտացման պետական ծրագրում ներառելու նպատակով Գրասենյակի կողմից գրություն է ներկայացվել «Ստանդարտացման և չափագիտության ազգային մարմին» ՓԲԸ: Միաժամանակ, ԻՍՕ նույնական ազգային ստանդարտի բացակայությունը հիմք չէ ՀՀ կառավարության որոշմամբ հաստատվող կարգում նմուշառման և լաբորատոր փորձաքննության համապատասխան  իրավակարգավորումներ սահմանելու համար:
	Ուսումնասիրելով ամփոփաթերթում գրված 1-ին դիտարկումը, առաջարկում ենք ևս մեկ անգամ քննարկել ՀՀ էկոնոմիկայի նախարարության կողմից բարձրացված հարցը:
	Ընդունվել է: 






Ընդունվել է: 







Ընդունվել է: 


	5. Իրավաբանական վարչություն 
	29.11.2022 թ.

	
	

	Նախագծի 2-րդ կետի համաձայն՝ նախագիծը ուժի մեջ է մտնում պաշտոնական հրապարակմանը հաջորդող օրվանից, բացառությամբ ԳՕՍՏ Ռ 53197-2008 և ԻՍՕ (ISO) 23345:2021 ստանդարտներով սահմանված պահանջների, որոնք ուժի մեջ են մտնում Հայաստանի Հանրապետությունում գործողության մեջ դնելուց հետ՝ անմիջապես, սակայն նախագծից որոշակիացված չէ, թե ինչ պահանջների մասին է խոսքը։ Արդյունքում ամբողջությամբ որոշակիացված չէ որոշման ուժի մեջ մտնելու դրույթները։ 
	Ընդունվել է: 
Նախագծից հանվել են ԳՕՍՏ Ռ 53197-2008 և ԻՍՕ (ISO) 23345:2021 ստանդարտների պահանջների պահպանմանը վերաբերող իրավակարգավորումները, քանի որ նշված ստանդարտները Հայաստանի Հանրապետությունում գործողության մեջ դնելու հարցը դեռևս քննարկման փուլում է:  

